
L I B RO S

D
esde Olympia de
Gouges, ao menos
dunha forma explí-

cita e empregando a arma
da palabra escrita, moitas
mulleres e algúns homes
loitaron e seguen a loitar a
favor dos dereitos e da libe-
ración da muller. O xénero
privilexiado para estas loitas
feministas é o ensaio. Con
todo, nin a lírica nin a na-
rrativa son alleas ás trans-
formacións revolucionarias
que o feminismo pode sig-
nificar para o conxunto da
humanidade. Nesta liña a
achega máis recente dentro
da narrativa galega é a no-
vela de María Reimóndez,
O club da calceta. A súa au-
tora é unha desas novas es-
critoras que nos nosos días
foron quen de rachar ese
gran tópico do sistema lite-
rario galego: a ads-
crición da mu-
ller aos domi-
nios da líri-
ca e a ne-
gación

d u n h a
narrativa

feita por mulleres. Dunha
narrativa especificamente
feminina e feminista, po-
suidora dun balume de for-
za liberadora, ou mesmo
dunha narrativa sen con-
notacións xenéricas.

O club da calceta inscrí-
bese claramente no primei-
ro grupo: esa escrita de mu-
lleres que, con frescura e ai-
re novo, nos achega aos
seus propios problemas

cunha finalidade claramen-
te emancipadora. O seu fío
argumental tece a pequena
ou grande historia de seis
mulleres. Os mundos de
seis mulleres que coinciden
nas clases de calceta e alí
comparten vivencias, porfí-
as, desenganos, desexos e
determinacións de darlle
volta ás cousas. O lector
percibiraas como Penélopes
do noso tempo que, á vez
que tecen coa la, destecen e
rachan desde a insubmi-
sión o lenzo do patriarcado.
Subxectividades femininas,

coa compaña

d a l -
gún ho-

me que ten
a insólita ca-

pacidade de pór-
se no seu lugar, que

aprenden a dicir non e
a se teren respecto a si

mesmas, que se sobrepo-
ñen ás condicións sociais
ou culturais que as oprime,
nega ou infravalora.

Nas coordenadas xeo-
gráficas e temporais nas que
nos movemos, O club da
calceta é, supoño, unha no-
vela politicamente correcta.
Non deixaría de ser un
agravio inxustificado cuali-
ficar a obra de literatura ba-
rata “que só fala de mulleres
porque non sabe falar dou-
tra cousa”, mulleres que fan
literatura dedicándose a
imprimir as súas penas no
canto de facer calceta,como
facían noutro tempo. María

Reimóndez elabora unha
novela interesante, aínda
que a escriba desde unha
perspectiva feminista. Mais
é mérito seu facelo desde a
creación propiamente fic-
cional fuxindo dese didac-
tismo propio das novelas de
tese demasiado explícito e
moralizante. A intención
docente que sen complexos
latexa en toda a obra, acá-
daas a autora, non con lon-
gos discursos antimisóxi-
nos, máis propios doutros
xéneros, senón escribindo
verdadeiras historias, atei-
gadas de contido ficcional e
desde un multiperspecti-

vismo que non se vai pola
pata frouxa, senón que
reflicte as diferentes con-

dicións de idade, cultura,
teimas, profesións... das
mulleres que conforman
unha sociedade na que
aínda imperan valores
machistas.

Quizais non acaden as
seis historias e o capítulo fi-
nal o mesmo vigor narrati-
vo. Porén, cada unha delas
permite unha lectura en-
tretida, mérito sobre todo
da boa construción narra-
tiva con que a autora ergue
a historia de cada unha
destas mulleres, e do estilo
áxil e á vez humorista co
que ganduxa os relatos.
Máis discutible, por inve-
rosímil e demasiado inxe-
nuo, e resulta ser o capítulo
final no que as mulleres
non só se liberan, senón
que triúnfan facilmente
como empresarias. Pero
desde a ficción a autora ten
todo o dereito do mundo a
vacinarnos con esa inxec-
ción de ilusión e esperanza
verbo da condición femi-
nina nun mundo aínda
dominado por homes. É
así mesmo cuestionable o
carácter de novela de O
club da calceta, xa que en
realidade o libro acolle seis
historias diferentes e autó-
nomas, amalgamadas uni-
camente polo labor da cal-
ceta. O libro funcionaría
igualmente como unha co-
lección de relatos, sen per-
der un ápice a súa forza li-
beradora.

REIMÓNDEZ, María, O
club da calceta, Ed. Xerais,
Vigo, 2006, 270 páxinas

Desde o club da calceta

Francisco Martínez Bouzas

Forza liberadora
H

ai persoas ás que
lles cambia a vida
cando entran por

primeira vez nunha libre-
ría, nunha igrexa ou nun-
ha vaxina”. No caso de Ar-
turo Fra, a culpa foi dun
presaxio: “Morrerás en
mércores”. Un practicante
de nariz colorado e dotes
de adiviño augúrarallo de
neno; e unha bruxa de
ollos verdes repetírallo na
noite en que perdera a vir-
xinidade. Esa certeza ab-
surda, que a ninguén se
decide a confesar, condé-
nao a agardar, semana tras
semana e sempre alerta, a
morte, e acaba por anular
o resto da súa existencia.
Incapaz de involucrarse na
vida, ficará paralizado ante
a sucesión de “luns
grises, martes de
medo, mércores de
pánico, xoves de
alivio” que condi-
cionan a súa bio-
grafía anódina e
despoxan de senti-
do os actos máis co-
múns, os compro-
misos, calquera re-
acción de odio ou
afecto. Xa vello, no
hospital onde pasa
os seus últimos días,
o médico confirma a
fatídica data. Alí es-
cribe sen paixón as
súas memorias e,
“sempre de acordo co
gusto do memorio-
so”, repasa a vida á
que renunciou por
medo á morte, a que
imaxinou e renunciou
tamén a imaxinar por
medo aos mércores.

A infancia transcorre-
ra entre os silencios do pai,
unha irmá insubstancial e
a tolemia relixiosa e in-
ofensiva da nai, cuxa obse-
sión por rezar a maior glo-
ria de Santo Antonio de
Padua convertiríase nunha
inesperada fonte de bene-
ficios. Naquel “neno tími-
do e somnolento”, dono
dunha “pelota amorfa, un
diccionario vello e un océ-
ano de tempo que dedica-
ba case sempre á contem-
plación” do seu pube -on-
de se retiraba a meditar,
como outros van a “outei-
ros afastados ou praias
perdidas”-, podía presa-
xiarse xa o futuro Arturo
Fra, bibliotecario onanista,
metódico e inexpresivo,
afeito ás cefaleas crónicas e
a que os problemas se re-

solvan -ou se esquezan- co
tempo. Gustaríalle pensar
que cando coñeceu a súa
novia, o mundo transfor-
mouse “nunha avenida
poboada de camelias e
castañas asadas”; pois “é
moito mellor recordar un
encontro romántico, aínda
que falso, que aceptar in-
dolentemente os baleiros
do vivir”. Mais os ollos de
Elvira, “ademais de negros
e adorables, eran terrorífi-
cos” e el mesmo, no cuarto

do hospital, nin se-
quera lembra o

seu pri-

mei-
ro bico.
Ela resu-
mira moi
ben a súa
esencia: “Es un
tipo raro. Non tes
familia nin amigos
e ás veces semella que
non pensas máis que
no intre de morrer. Bo é
que, aínda así, os teus ollos
reflicten unha certa paz, só
atribuíble á relativa estabi-
lidade do teu emprego e ao
moito que te masturbas”...
Non erraba: certamente,
podería afirmarse que o
pene de Arturo Fra foi o
seu único amigo, o com-
pañeiro íntimo e leal. Así,
despois da Elvira, e ata o
sábado aquel en que o azar
o levou a compartir arroz
con polo coa viúva Viole-
ta, Arturo Fra, vestido de
negro, pasaría os seus trin-

ta anos de funcionario a
frecuentar bordeis de con-
fianza, sen maior sobresal-
to que agardar os mérco-
res. Mais se ao longo deses
anos se deixou dominar
pola parálise, non por iso
aceptou, resignado, o seu
destino; e, por fin, certo
día (non diremos cal era
da semana), comprendeu
que a morte é sempre de-
masiado rápida e non dei-
xa lugar ás reflexións.

Logrado ambiente de
humor negro e surrealista
para esta novela de entreti-
da lectura, onde adxecti-

vos precisos iluminan
detalles insospei-

t a d o s

( “ H a i
xeitos de

ter ollos axuis.
Está, por exemplo, a

luzada enérxica que un
atribúe aos licenciados en
ciencias económicas, a pa-
lidez morna e tristeira de
certas viúvas, a precisión
agrisada dos xeólogos e,
como non, a hipnose azul
dos homes fortes”)... Todo
un pracer, señor Fra, asistir
á súa triste crónica.

SIERRA VELOSO, Xurxo,
Os mércores de Fra, Ed.
Sotelo Blanco, Santiago de
Compostela, 2006, 191
páxinas

Humor negro
Crónica de Fra

Dolores Martínez Torres

R
esulta todo un
pracer, señor fra,
asistirmos ao
relato da súa
triste crónica

U
n estilo áxil e, á
vez,humorístico
ganduxa todos os
relatos deste
volume


